
Ishvaraproktam Rudradhyayavidhyupadesham

ઈશ્વરપ્રોક્તં રુદ્રાધ્યાયવિધ્યુપદેશમ્

(શિવરહસ્યાન્તર્ગતે ઈશ્વરાખ્યે)

સ્કન્દ ઉવાચ ।
અથાન્યં વિધિમાખ્યાસ્યે રુદ્રમન્ત્રસ્ય સત્તમ ।
શ‍ૃણુષ્વ સાવધાનેન ચેતસા શિવભાષિતમ્ ॥ ૧॥
ઈશ્વર ઉવાચ ।
દિવૈવ જાપો વિધિવત્પ્રકુર્યા-
ચ્છ્રીરુદ્રમન્ત્રસ્ય  સદૈવ શઙ્કરિ ।
રાત્રૌ ન જપ્યો મનુરેષ નિશ્ચિતં
શિવાભિષેકે તુ સદૈવ યોજ્યઃ ॥ ૨॥
કાલાષ્ટમ્યાં સોમવારે મહેશિ
ભૂતાયાં વૈ ગ્રહણે પર્વકાલે ।
શ્રીરુદ્રં સઞ્જપ્ય શમ્ભોઃ પ્રસાદા-
દ્ભુક્ત્વા ભોગાન્મુક્તિમભ્યેતિ ચાન્તે ॥ ૩॥
મદ્રુદ્રજાપ્યં પરિહાય મર્ત્યા
મુક્ત્યૈ કથં તે પ્રભવન્તિ મૂઢાઃ ।
રત્નં સ્વહસ્તસ્થમપાસ્ય મોહા-
દ્ગૃહ્ણાતિ  કાચં મણિમત્ર લોકઃ ॥ ૪॥
રુદ્રૈકાદશિનીં  જપન્નિહ જનો ભસ્મત્રિપુણ્ડ્રાઙ્કિતો
રુદ્રાક્ષાભરણાઃ શિવૈકશરણઃ પૂતો મહાપાતકૈઃ ।
તેનૈવોત્તમદિવ્યલિઙ્ગમગજે  સંસિચ્ય નીરૈર્વરૈઃ
સર્વોર્વીવરદાનકોટિજફલં લબ્ધ્વા સ મુક્તો ભવેત્ ॥ ૫॥
ભસ્મચ્છન્નો ભવઘ્નં પ્રજપતિ યદિરાદ્રમન્ત્રં સતારં
પારં તં ભવાસાગસ્ય ગિરિજે મત્પ્રીતિભાક્ પ્રાપ્નુયાત્ ।

દિવ્યં ભાલતલે ત્રિપુણ્ડ્રમગજે બિભ્રત્સ રુદ્રાક્ષભૃત્
સન્ત્યજ્યાન્યમૃદોર્ધ્વપુણ્ડ્રમખિલં વિદ્યાવિધિં  પ્રાપ્નુયાત્ ॥ ૬॥
યદિ સિતભસિતત્રિપુણ્ડ્રધારી
વિમલમનું પ્રજપેત(?) રુદ્રસૂક્તં
શિવપદકમલે નિવિષ્ટચેતા
ભવતિ ભવાદપિ મુચ્યતે ગૃહસ્થઃ ॥ ૭॥
વર્ણી વની શતમનું શતરુદ્રમન્ત્રં
ભસ્માક્ષધૃગ્યદિ જપેત(?) વિમુક્તિસિદ્ધ્યૈ ।
વિધ્યુજ્ઝિતોઽપિ નિયતાશ્રમવર્ણધર્મૈઃ
રુદ્રસ્ય જાપ્યપરમઃ સકલં લભેત ॥ ૮॥
યો ભાનુસોદરવરોત્તમમૂલસંસ્થો
રુદ્રાર્થવાદવિધિ બોધિત મન્ત્રસારઃ ।
તસ્યાવિમુક્તસદનં મરણાન્તકાલે
પ્રાપ્યં સદેશિ મદનાન્તકદૃષ્ટિદૃષ્ટઃ ॥ ૯॥
શ્રીબિલ્વમૂલગતિભાક્ શતરુદ્રમન્ત્ર-
જાપેન પાપસહિતોઽપિ વિમુક્તપાપઃ ।
સ એવ પઙ્કજપાદયુગ્મ-
નિષ્ઠાનકૃચ્છામ્ભવસત્તમોઽદ્રિજે ॥ ૧૦॥
પ્રાતઃ શ્રીશતરુદ્રમન્ત્ર જપતો ભસ્મત્રિપુણ્ડ્રાક્ષધૃક્
સાયાહ્નેઽપિ  તતોઽપિ સઙ્ગવ  કૃતં સાયન્તને જન્મહમ્ ।
રાત્રૌ તત્પ્રજપન્નિશાસુ ગિરિજે ભસ્માક્ષધૃક્ મુક્તિભાક્ ॥ ૧૧॥
આપાતાલનભઃસ્થલાન્તભુવન બ્રહ્માણ્ડમાવિસ્ફુર-
જ્યોતિસ્ફાટિકલિઙ્ગમૌલિવિલસત્પૂર્ણેન્દુવાન્તામૃતૈઃ  ।
અસ્તોકાપ્લુતમેકમીશમનિશં રુદ્રાનુવાકાન્ જપન્
ધ્યાયેદીપ્સિતસિદ્ધયે દ્રુતપદં વિપ્રોઽભિષિઞ્ચેચ્છિવમ્ ॥ ૧૨॥
સ્કન્દ ઉવાચ ।
એવમાહ મહાદેવઃ કૈલાસે ગિરિજાં પ્રતિ ।
રુદ્રાધ્યાય વિધિં  કૃત્સ્નં  કિં  ભૂયઃ શ્રોતુમિચ્છામિ ॥ ૧૩॥
શમ્ભોઃ પદામ્ભોજસમર્ચને રતાઃ

કુમ્ભોદ્ભવાદ્યા મુનયશ્ચ શામ્ભવાઃ ।
અમ્ભોજજાદ્યાશ્ચ હિ પઞ્ચરુદ્રં
જપન્તિ દમ્ભાદિવિવર્જિતાશયાઃ   ॥ ૧૪॥
તારાદ્યન્તપદં જપેદ્યદિ મુદા રુદ્રં દ્રુતોચ્ચં વિના
નત્વા પ્રાઞ્જલિરીશનામ કલયન્ મુક્તોમહાપાતકૈઃ ।
ભસ્મોદ્ધૂલિતદેહ એવ હિ જપન્ શ્રીરુદ્રમન્ત્રં દ્વિજો
રુદ્રાક્ષામલદેહ એવ હિ ભવેન્મુક્તોમહાપાતકૈઃ ॥ ૧૫॥
॥ ઇતિ શિવરહસ્યાન્તર્ગતે ઈશ્વરપ્રોક્તં રુદ્રાધ્યાયવિધ્યુપદેશં સમ્પૂર્ણમ્ ॥
- ॥ શ્રીશિવરહસ્યમ્ । ઈશ્વરાખ્યઃ દશમાંશઃ । અધ્યાયઃ ૩૨ રુદ્રમહિમા । ૧-૯૫॥

- .. shrIshivarahasyam . IshvarAkhyaH dashamAMshaH . adhyAyaH 32 rudramahimA .

1-95..

Notes:

Skanda સ્કન્દ narrates to Jaigīṣavya જૈગીષવ્ય about the Rudrādhyāya Vidhi રુદ્રાધ્યાય વિધિ as

told by Śiva શિવ; and concludes by highlighting the phalam ફલમ્ of the same.

Proofread by Ruma Dewan

Ishvaraproktam Rudradhyayavidhyupadesham

pdf was typeset on September 9, 2024

Please send corrections to sanskrit@cheerful.com

IshvaraproktaMrudrAdhyAyavidhyupadesham.pdf 3


	Document Information
	Document Text
	Document Credits

